
   Тиркеччĕр-и поэт кивелчĕ,

Çĕнни нимех те çук, тесе...



Хирте утать çĕн шуçăм-евчĕ

Хĕвеллĕ кун туйне кĕтсе.

Яла кĕрет — хĕçтимĕр, шифер

Çунма пуçлать пӳрт тăрринче.



Кулса ярать хавассăн, шиксĕр

Пĕр харăс çитмĕл чӳрече.

Ир васкатать: ĕçе тăр, тытăн...



Ялйыш хăйех васкать, куран.

Ĕçе чĕнсе сасартăк, хыттăн

Никам тӳнккемĕ кантăкран.

Пĕрре çапах та эп илтейрĕм

Чӳречерен шакканине: 

— Тырна паян пырса илмерĕн,

Килсе тăкатпăр кил умне!



Куççулĕ тухрĕ.

Çак самантшăн

Эп хĕпĕртерĕм чĕререн.

Çитӳллĕ пурăнăç курасшăн

Эпир мĕн чухлĕ тертленмен?

Каласшăн мар эп — кам ĕненĕ? —

Каçса кайса, ейкеленсе:

Кашни киле çăтмах иленнĕ,

Пылпа çу тăкăнать, тесе.

Куçне хупса тăма кам хăйĕ?

Шанса тăр, халăха пĕлсен, —



Мухтавĕ, савнăçĕ пур хăйĕн.

Хуйхи-суйхи те пур, пĕтмен.



Темле пулсан та, ĕмĕт тутă.

Пурнать пĕр шиксĕр ял çынни.

Питсем çинче хĕлхемлĕ çутă.

Çак çутă маншăн чи çĕнни!

  